
Рамката за способност на работната сила на NDIS (NDIS Workforce Capability Framework) (Рамката) ги опишува однесувањето, вештините и знаењата што се очекуваат од сите работници финансирани во рамките на NDIS. Обезбедува јасни, практични примери и воспоставува заеднички јазик за „како треба да изгледа доброто“ за учесниците кои добиваат услуги и поддршка од NDIS. Оваа алатка поддржува користење на Рамката за да се процени соодветноста за работа во секторот NDIS.
Алатката за самооценување за потенцијални работници може да ги поддржи оние кои првпат бараат работа и луѓето кои работат надвор од секторот за попреченост, а кои можеби размислуваат за работа во рамките на NDIS. Алатката користи кратка анкета и примери за работа за поддршка, за да покаже како може да изгледа работата во секторот. 
Разбирањето кои способности и вештини се бараат од работниците за поддршка и дали добро одговарате, е клучно за да одлучите дали улогата во индустријата ви одговара.
Што да се очекува 

Истражувајте: Истражете како би можело да изгледа за вас работата во областа на попреченост.
Разберете: Дознајте повеќе за вештините потребни за овој вид на работа.
Размислувајте: Првиот дел ги разгледува вашите ставови и вредности. Ќе биде побарано да оцените колку се согласувате или не се согласувате со низа изјави.
Земете предвид: Ќе прочитате примери на ситуации за поддршка што се случуваат кога работите во секторот за попреченост и ќе изберете каква акција ќе преземете од опциите со повеќе одговори. Ќе ве прашаат и како сценариото ве направи да се чувствувате. 
Научете: Во третиот дел од вас се бара да внесете информации за вашето животно и работно искуство што може да бидат релевантни за работата во секторот за попреченост.
Одлучете: Дојдете до вашите резултати и општи упатства за следните чекори кои ќе ви помогнат со вашата одлука.


Алатка во пракса:
Abeni е заинтересирана за кариера во секторот за попреченост, но не е сигурна што да очекува или какви квалификации и вештини ѝ се потребни. Таа ја користи Алатката за самооценување за потенцијални работници и особено ги сака сценаријата кои ѝ даваат подобра идеја за видот на работата што би можела да ја врши. Проценката ѝ кажува дека има ставови, вредности и вештини кои би биле одлични за работа за поддршка. 
Алатката, исто така, дава предлози за тоа кои дополнителни обуки или можности може да ги истражува Abeni, за да ѝ помогне да најде работа во секторот и како може да ги примени своите тековни вештини во нова улога. Сега ѝ е јасно за тоа какво усовршување ќе ѝ треба и за какви видови работни места би можела да аплицира, Abeni го користи Упатството за опции за кариера за да дознае повеќе за разновидноста на улогите што би можела да ги извршува и да започне план за градење кариера во секторот за поддршка на лицата со попреченост. 
Пристап до алатката и нејзино користење
Алатката за самооценување за потенцијални работници најдобро се користи на интернет, но сепак достапна е верзија на алатката во Word документ. 
Можете да ја преземете проценката онолку пати колку што сакате, а ако сакате да ги задржите вашите резултати за да се повикаат подоцна, можете да испратите линк до вашите завршени резултати преку имејл откако ќе ги внесете сите потребни информации. Давателите на услуги може да ја користат алатката како дел од нивната проценка на потенцијалните работници.
Пристапете до алатката: Алатка за самооценување за потенцијални работници | Способност за работна сила на NDIS (ndiscommission.gov.au)
За повеќе информации за Рамката или за нејзината примена, посетете ја веб-страницата: https://workforcecapability.ndiscommission.gov.au/.
Контакт: workforcecapability@ndiscommission.gov.au или 1800 035 554.

